
La to vuccuzza

Ogni vota chi ti viu
scoti tuttu lu me iu
cu li manu tegnu la to facciuzza bedda
pi dàriti 'na carizza, 'na vasatedda.

Mi talii cu du occhi pinetranti 
parica mi dicissiru, forza fatti avanti
cunfunnutu e mezzu sturdutu
restu comu un fissa 'ncitrulutu.

'Sti labbriceddi di russu scarlattu
a mia mi fannu divintari mattu
li vasassi matina, jornu e sira
almenu mi carmassi 'sta frinìsìa.

Ti vogliu beni veramenti
chisti su li veru me sintimenti
vicinu a tia tremu comu 'na foglia
di tringìti, amàriti mi veni voglia.

Ti vulissi sempri vicinu a mia
accussì accuntintassi l'anima mia

ti tinissi 'mbrazza tuttu lu jornu
'nveci di sùnnàriti 'nta lu sonnu.

Di notti si tu ca mi pigli e mi strazzulii
l'amuri facemu cu li coffi e li zimmìli
finemu a la matina e 'ncuminciamu arrè
comu lu facemu natri sicuru nun ci nnè.

Fatti forza a venimi a truvari
sulu accussì ti putissi amari
ti dassi tuttu lu me sapiri
mi sazziassi di li to rispiri.

La vuccuzza to un jornu assapuravu
'mucca mi ristà e nun mi la scurdavu
mi ristà 'nta lu cori e 'nta la menti
allurtimata, megliu chissu ca nenti.

